
GOUVÈNÈ HOCHUL ANONSE MTA PRAL KÒMANSE EVALYASYON 
ANVIWÒNMANTAL PWOJÈ INTERBOROUGH EXPRESS LA  

  
Benefis ak enpak anviwònmantal pwojè IBX la pral fèt anba Lwa sou Revizyon 

Kalite Anviwònmantal Eta a; revizyon lansman an fè pwojè IBX la avanse  
  

Reyinyon piblik ap fèt an pèsòn 29 oktòb ak 6 novanm, reyinyon vityèl ap fèt 12 
novanm  

  
Reprezantasyon grafik pwojè IBX la disponib isit la   

  
  

Otorite Transpò Metwopoliten (Metropolitan Transportation Authority, MTA) an te 
anonse jodi a ke li pral kòmanse pwosesis revizyon anviwònmantal pou Interborough 
Express (IBX) la nan kad Lwa sou Revizyon Kalite Anviwònmantal Eta Nouyòk la (New 
York State Environmental Quality Review Act, SEQRA). Kòmansman revizyon 
anviwònmantal la se premye gwo etap enpòtan IBX la rive atenn apre anons Gouvènè 
Hochul la ke pwojè a te antre nan faz enjenyeri ak konsepsyon preliminè an nan mwa 
out la.  
  
"IBX la pral amelyore anpil deplasman plis pase 160,000 pasaje chak jou epi n ap 
avanse ak tout vitès pou kenbe pwojè transfòmasyon sa a sou bon chemen an" 
Gouvènè Hochul te deklare. "Kòmanse revizyon anviwònmantal la se yon lòt 
deklarasyon entansyon ankò ke nan Nouyòk, nou pa sèlman pale de gwo pwojè 
enfrastrikti, nou bati yo."  
  
Pou lanse evalyasyon anviwònmantal, pral gen yon seri twa reyinyon piblik ki pral 
eksplike dimansyon pwojè a ak pwosesis evalyasyon an. Premye a ap fèt mèkredi 29 
oktòb nan Brooklyn College. Yon dezyèm reyinyon ap fèt jedi 6 novanm nan Christ the 
King High School nan Middle Village, Queens. Yon reyinyon vityèl ap fèt mèkredi 12 
novanm nan. Manm kominote a ki enterese patisipe ka enskri isit la.  
  
Pwosesis revizyon anviwònmantal la ap dewoule an menm tan ak faz konsepsyon ak 
enjenyeri preliminè pwojè a ki te kòmanse an out. Apre sansibilizasyon piblik la, 
pwosesis SEQRA a pral pwodui yon Pwojè Dokiman Kadraj, epi finalman, yon pwojè 
Deklarasyon Enpak Anviwònmantal sou pwojè a. Pwosesis sa a pral evalye benefis ak 
enpak anviwònman enpòtan potansyèl pwojè IBX la.  

https://gcc02.safelinks.protection.outlook.com/?url=https%3A%2F%2Fwww.governor.ny.gov%2Fsites%2Fdefault%2Ffiles%2F2025-08%2FIBX_Rendering.pdf&data=05%7C02%7CViktoryia.Baum%40otda.ny.gov%7C2c652f6f4bd64526fa0408de0be27fe0%7Cf46cb8ea79004d108ceb80e8c1c81ee7%7C0%7C0%7C638961264711340625%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=3HCaPTu9zRRLbcJ3xzy%2FrvI%2BvkC1yJv6tYLvijJXpks%3D&reserved=0
https://gcc02.safelinks.protection.outlook.com/?url=https%3A%2F%2Fwww.mta.info%2Fproject%2Finterborough-express&data=05%7C02%7CViktoryia.Baum%40otda.ny.gov%7C2c652f6f4bd64526fa0408de0be27fe0%7Cf46cb8ea79004d108ceb80e8c1c81ee7%7C0%7C0%7C638961264711364185%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=f5UnixA1QpHzRXaVBp18MSA7UcPD76cJiPoXMQLrTx4%3D&reserved=0


  

Prezidan ak Direktè Egzekitif Jeneral MTA, Janno Lieber, te deklare, "900,000 
Nouyòkè ap viv sou wout IBX yo pwopoze a, epi nou p ap pèdi tan pou nou fè pwojè sa 
a avanse pou yo. Lansman pwosesis revizyon anviwònmantal Eta a ban nou 
momantòm nou bezwen pou nou avanse efò transfòmasyon sa a nan direksyon 
konstriksyon."  
  
Prezidan Devlopman & Kontriksyon MTA a, Jamie Torres-Springer, te deklare, 
"Pwojè IBX la pral finalman bay Brooklyn ak Queens koneksyon transpò rapid ak fyab 
yo merite a, epi nou pare pou nou fini li pi vit, pi byen e pi bon mache. Nou pa ka tann 
pou nou kòmanse pwojè transfòmasyon sa a epi pataje ide nou yo ak kliyan yo."  
  
Konsènan Pwojè IBX la  
Interborough Express la se yon envestisman nan transpò piblik pou plizyè jenerasyon ki 
pral konekte prèske 900,000 Nouyòkè nan zòn Brooklyn ak Queens ki pa gen ase sèvis 
ak metwo, bis ak Wout Ray Long Island (Long Island Rail Road, LIRR). Pwojè a pral 
diminye anpil tan vwayaj ant de awondisman yo, ak yon tan travèse 32 minit sou yon liy 
transpò machandiz 22.5 km (14 mil) ki deja egziste, ki posede pa MTA ak CSX Corp.  

  

Nan mwa out, Konsèy MTA a otorize seleksyon yon antrepriz konjwen ant Jacobs ak 
HDR, ki pral sipèvize faz konsepsyon ak enjenyeri IBX la. Konsepsyon pwojè a, ki te 
kòmanse ete sa a, konsantre sou yon sistèm tren lejè. Yo te detèmine pou ofri pi bon 
sèvis la bay pasaje yo nan pi bon pri pou MTA a, ak anviwon 70 pousan nan pasaje IBX 
yo prevwa k ap transfere nan sistèm MTA a. Travay konsepsyon pwojè a gen ladan 
konsepsyon kominikasyon ak siyalizasyon, konsepsyon veyikil, konsepsyon ray, 
konsepsyon estasyon, pou site eleman sa yo sèlman.  

  

Yon fwa pwosesis konsepsyon an fini, pwochen etap la pral finalman kreye 19 estasyon 
ki konekte ak 17 liy metwo diferan, 50 wout otobis ak de estasyon LIRR. IBX la pral 
premye nouvo transpò rapid konplè ki konstwi antyèman nan Vil Nouyòk depi Liy IND 
Crosstown lan, ke yo rele G kounye a, ki te ouvri nèt an 1937. Estasyon IBX nan 
Queens yo pral premye nouvo estasyon transpò piblik yo konstwi depi ekstansyon liy 
EJ ak Z Archer Avenue yo rive Jamaica an 1988.  

  

Finansman IBX la  
Faz konsepsyon pwojè aktyèl la finanse prensipalman atravè 45 milyon dola Gouvènè 
Hochul te garanti nan bidjè Eta Nouyòk pou ane 2025 la ak nan Plan Kapital MTA a pou 
ane 2025-2029 la. Pri total estime pou pwojè IBX la se 5.5 milya dola, avèk 50 pousan 
nan finansman total pou pwojè a garanti pa Gouvènè Hochul nan Plan Kapital 2025-
2029 MTA a.   
  
Depi 2023, MTA a te òganize dis jounen pòt ouvèt kote prèske 1,000 manm kominote a 
te patisipe sou pakou a pou sansibilize moun yo epi kolekte opinyon. MTA a te òganize 
tou aktivite sansibilizasyon rapid nan 10 lokal atravè koridò IBX la, kote li te pale ak 
1,300 manm piblik la ak plis pase 250 biznis. Chak twa mwa, MTA a òganize yon 



konsèy kominotè vityèl sou pwojè a avèk ofisyèl eli yo, gwoup kominotè yo ak konsèy 
kominotè yo.   

  

###  
  
  

Lòt nouvèl disponib sou sit www.governor.ny.gov 
Eta Nouyòk | Chanm Egzekitif | press.office@exec.ny.gov | 518.474.8418  

Enskri pou w jwenn mizajou Biwo Gouvènè a: ny.gov/signup | Voye tèks NEW YORK bay 81336 
 

ANILE ENSKRIPSYON OU 
  

https://gcc02.safelinks.protection.outlook.com/?url=http%3A%2F%2Fwww.governor.ny.gov%2F&data=05%7C02%7CViktoryia.Baum%40otda.ny.gov%7C2c652f6f4bd64526fa0408de0be27fe0%7Cf46cb8ea79004d108ceb80e8c1c81ee7%7C0%7C0%7C638961264711377900%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=RE7rX1MsDXA7j5yKDndTJ6sm3q2SFCrObw0p8MaGka4%3D&reserved=0
mailto:press.office@exec.ny.gov
https://gcc02.safelinks.protection.outlook.com/?url=http%3A%2F%2Fny.gov%2Fsignup&data=05%7C02%7CViktoryia.Baum%40otda.ny.gov%7C2c652f6f4bd64526fa0408de0be27fe0%7Cf46cb8ea79004d108ceb80e8c1c81ee7%7C0%7C0%7C638961264711391365%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=Q%2B%2FMXs5R1xF28h2%2BAflGFnRlu1VnKwU6CeXam2Yd5VE%3D&reserved=0
https://gcc02.safelinks.protection.outlook.com/?url=https%3A%2F%2Fit.cwnls.com%2Fapp%2Fitpage.nsf%2Funsubscribe.xsp%3Faction%3Dunsubscribe%26id%3D1100PRESBC4BA28F8A63248D85258D240041FADB00000000000000000000000000000000&data=05%7C02%7CViktoryia.Baum%40otda.ny.gov%7C2c652f6f4bd64526fa0408de0be27fe0%7Cf46cb8ea79004d108ceb80e8c1c81ee7%7C0%7C0%7C638961264711404068%7CUnknown%7CTWFpbGZsb3d8eyJFbXB0eU1hcGkiOnRydWUsIlYiOiIwLjAuMDAwMCIsIlAiOiJXaW4zMiIsIkFOIjoiTWFpbCIsIldUIjoyfQ%3D%3D%7C0%7C%7C%7C&sdata=c7aNBff4C1bmpAmAmdsUH0VkVUfnXeaVkSN8to%2Frz1E%3D&reserved=0

